
< CONSELLERIA DE FACENDA de Galicia

UNIVERSIDADE DA CORUNA

CONVENIO DE COLABORACION ENTRE A AXENCIA TRIBUTARIA DE GALICIA
E A UNIVERSIDADE DE CORUNA EN MATERIA DE RECADACION EN ViA

EXECUTIVA

En Santiago de Compostela, a 18 de xufio do 2020

REUNIDOS

Dunha parte, Don na stia condicién de Presidente da
Axencia Tributaria de Galicia, en nome e representacion da devandita entidade, e en
virtude das facultades que lle conceden as normas xuridicas que regulan o exercicio
do seu cargo, e sinaladamente o artigo 14 do Decreto 202/2012, de 18 de outubro,
polo que se crea a Axencia Tributaria de Galicia e se aproba o seu estatuto.

E doutra parte, Don , Reitor da Universidade da Corufia,
en nome e representacion da mesma, en virtude do disposto no Decreto 5/2020 do 9
de xaneiro.

Recofiécense mutua e reciprocamente ambas as dias partes a capacidade legal
necesaria para formalizar o presente Convenio, a cuxo efecto

EXPONEN

O Presidente da Axencia Tributaria de Galicia ten asignada, segundo o artigo 14 do
Decreto 202/2012, de 18 de outubro, polo que se crea a Axencia Tributaria de
Gallicia (en adiante ATRIGA) e se aproba o seu estatuto, a subscriciéon, en nome da
entidade que preside e nas materias que sexan da competencia da ATRIGA, de
convenios de colaboracién con entidades publicas e privadas excluidos da
lexislacion de contratos do sector publico.

No marco da colaboracion mutua entre as Administraciéns Publicas e conforme o
principio de colaboracién establecido no artigo 3.1.k da Lei 40/2015, do 1 de outubro,
de réxime xuridico do sector publico, ambas partes consideran que seria moi
beneficioso establecer un sistema estable de colaboracién mutua na xestién
recadadora entre a ATRIGA e as universidades.

Pola sua parte o artigo 7 dos Estatutos da Axencia Tributaria de Galicia, aprobados
polo Decreto 202/2012, do 18 de outubro, disp6n que a Axencia Tributaria de Galicia
podera subscribir convenios de colaboracion coas entidades publicas instrumentais
integradas no sector publico autondémico de Galicia e demais entidades
instrumentais integradas nel ou con outras administraciéons publicas ou entidades
dependentes das mesmas, nos ambitos de actuacién que, directa ou indirectamente,
lle son propios.

Polo exposto, ambas as duas partes acordan celebrar o presente Convenio de
Colaboracién que se rexera polas seguintes

CLAUSULAS

PRIMEIRA.- Obxecto e réxime xuridico

A Axencia Tributaria de Galicia asume a xestion recadadora executiva que lle
encomende a Universidade da Corufia, (en diante Universidade), dos tributos e
calquera outro recurso de dereito publico do que sexa titular a Universidade.

A devandita recadacién rexerase:

a) Pola Lei 58/2003, de 17 de decembro, xeral tributaria.

b) Polo Real Decreto Lexislativo 2/2004, 5 de marzo, polo que se aproba o texto
refundido da Lei reguladora das Facendas Locais.

¢) Polo Real Decreto 939/2005, de 29 de xullo, polo que se aproba o Regulamento
xeral de recadacién, e polas normas e demais disposicions que poidan ditarse no
seu desenvolvemento.

d) Polo Decreto 51/2000, do 25 de febreiro, polo que se establece a organizacion
recadadora da Xunta de Galicia e o Estatuto dos recadadores de Zona.

e) En xeral, pola normativa vixente aplicable en materia de xestion recadadora.

f) Polas clausulas deste convenio.

SEGUNDA.- Ambito de aplicacién

O disposto no presente convenio aplicarase as débedas cuxa xestion recadadora se
encomende pola Universidade & Axencia Tributaria de Galicia, a través dos 6rganos
de recadacion da mesma e empregando os medios de informacién e procedementos
técnicos desenvolvidos pola Axencia na recadacion executiva dos dereitos da
Administraciéon Publica da Comunidade Autébnoma de Galicia e os seus organismos
dependentes.

Para a xestion recadadora que se leve a cabo fora do territorio da Comunidade
Auténoma de Galicia estarase ao disposto no Convenio asinado entre a Axencia
Estatal de Administracién Tributaria e a administracién tributaria da Xunta de Galicia
para a recadacién en via executiva dos ingresos de dereito publico da Comunidade
Auténoma o 22 de setembro de 2006.

TERCEIRA.- Obrigas da Universidade da Coruiia e da Axencia Tributaria de
Galicia

1.- Corresponde a Universidade :

a) Resolver os recursos e incidencias relacionadas coas liquidacions das débedas a
recadar.

b) Expedir as providencias de constrinximento e resolver os recursos de reposicion
interpostos contra estas, asi como ftramitar e resolver as solicitudes de
suspension do acto impugnado, informando desta circunstancia & Axencia
Tributaria de Galicia, con indicacion, de ser o caso, da garantia proporcionada.

c) Acordar a declaracién de crédito incobrable, de conformidade co artigo 173.1 b)
da Lei xeral tributaria, a proposta dos o6rganos de recadaciébn da Axencia
Tributaria de Galicia.

2.- Corresponde 4 a Axencia Tributaria de Galicia,

a) Levar a cabo as actuacions do procedemento de constrinximento non citadas no
punto 1 anterior.

b) Resolver as solicitudes de aprazamento e fraccionamento de pagamento en
periodo executivo, sen prexuizo de que a Universidade poida recadar esta
funcién cando o considere oportuno.

c) Resolver as terzarias que se poidan promover no curso do procedemento de
constrinximento.

d) Cofiecer e resolver os recursos de reposicion interpostos contra actos de xestion
recadadora ditados polos 6rganos de recadacion da Axencia Tributaria de Galicia
en via executiva, asi como tramitar e resolver as solicitudes de suspensioén do
acto impugnado.

e) Tramitar e resolver as solicitudes de suspensién automatica do procedemento
nas reclamacions econémico-administrativas interpostas contra actos dos
organos de recadacion da Axencia Tributaria de Galicia.

A Axencia Tributaria de Galicia dara cofiecemento dos recursos que fosen
certificados no proceso concursal a Universidade o cal podera asumir a sua
defensa se o considera oportuno.

f) A adopcion de medidas cautelares nos termos previstos no artigo 81 da Lei
58/2003, Xeral Tributaria.

g) A execucién de garantias consonte 6 establecido no artigo 168 da Lei 58/2003,
Xeral Tributaria.

h) Propor, se é o caso, a Universidade, e unha vez realizadas as correspondentes
actuacions, que dite o acto administrativo de derivacion de responsabilidade
solidaria ou subsidiaria, cando a Axencia Tributaria de Galicia, no curso do
procedemento de recadacién dunha débeda da Universidade tefia cofiecemento
dalgtn dos supostos de derivaciéon de responsabilidade.

Non obstante o anterior, correspondera 4 Axencia Tributaria de Galicia a
declaracion de responsabilidade nos supostos de sucesiéon 6s que se refiren os
artigos 39, 40 e 42.1.c), da Lei xeral tributaria, asi como nos casos de
responsabilidade de persoas depositarias de bens embargados 6s que se refire o
artigo 42.2 da Lei xeral tributaria.

3.- Corresponde a ambalas dluias administracions:

a) Establecer un sistema de informacién para colaborar na eficacia recadadora da
Universidade.

b) Atender as actuaciéons realizadas polos interesados e admitir os documentos
presentados por estes ante os drganos de ambalas duas administracions, que
seran comunicados ou remitidos 6 érgano competente.

CUARTA.- Procedemento
1.- Iniciacion da actividade recadadora e cargo de valores.

Vencidos os prazos de ingreso en periodo voluntario sen satisfacerse as débedas, o
o6rgano competente da Universidade expedira a correspondente providencia de
constrinximento, consonte establece o artigo 167.1 da Lei xeral tributaria, que
contera como minimo os datos que se especifican no artigo 70.2 do Regulamento
xeral de recadacion, aprobado por Real Decreto 939/2005, de 29 de xullo.

A Unidade Administrativa designada para o efecto pola Universidade remitira ao
oérgano competente da Axencia Tributaria de Galicia as débedas constrinxidas nas
que a xestion se encomende a Axencia Tributaria de Galicia nos termos do presente
convenio. Comunicaranse estes datos en formato de ficheiro e/ou rexistrados
directamente na aplicaciéon a través dun acceso remoto.

Non obstante, non poderan remitirse providencias correspondentes a débedas
prescritas ou suspendidas, e a aquelas cuxo importe sexa inferior a 20 €. Esta
cantidade podera ser revisada pola Axencia Tributaria de Galicia e serd comunicada
a Universidade.

2.- Aprazamentos e fraccionamentos de pagamento.

As solicitudes de aprazamento ou fraccionamento de pagamento de débedas
presentaranse polos obrigados ao pagamento no Departamento de Recadacién das
Delegaciéns da Axencia Tributaria de Galicia ou nas Zonas de Recadacién en que
deba producir efecto o pagamento.

Cando as solicitudes de aprazamento ou fraccionamento se presenten ante a
Universidade, aquelas remitiranse ao Departamento de Recadacién da Delegacién
que corresponda nun prazo maximo de dez dias naturais dende a presentacion da
solicitude.

3.- Suspensién do procedemento.

A suspensién do procedemento pola interposicion de recursos e reclamacions
producirase nos mesmos casos e condicidns que para as débedas da Comunidade
Auténoma de Galicia.

4.- Ingresos.

O cobro das débedas obxecto do presente convenio s6 poderan realizarse polos
6rganos de recadacion da Axencia Tributaria de Galicia a través de entidades
colaboradoras polos medios e procedementos establecidos para a recadacién en via
de constrinximento.

Se se producira o cobro por parte da Universidade dalgun dereito para o que se
iniciase o procedemento executivo, debera remitirse 6 érgano recadador certificacion
acreditativa, con descargo da parte certificada. En tal caso, o procedemento
continuara pola parte pendente, se a houbera, de débeda principal, recarga e custas
producidas.

5.- Devolucién de ingresos indebidos.

A Axencia Tributaria de Galicia practicara as devoluciéns de ingresos indebidos que
sexan consecuencia de incidencias no proceso de recadacion en periodo executivo.

6.- Alleamento de bens e dereitos.

Para os efectos de dar cumprimento 6 disposto no artigo 172.3 da Lei xeral tributaria,
a Universidade comunicara ao Departamento de Recadacién da Delegaciéon que
estea xestionando a débeda se o acto de liquidacion desta é firme.

Non obstante, con caracter previo 6 acordo de alleamento dos bens embargados, a
Axencia Tributaria de Galicia podera solicitar da Universidade informacién sobre a
firmeza ou non da débeda, debendo aquel contestar no prazo dun mes.

7.- Adxudicacién de bens a Universidade.

Cando no procedemento de alleamento algin dos bens embargados ou
proporcionados en garantia non se adxudicara, a Universidade podera adxudicarse
os ditos bens nos termos establecidos no Regulamento Xeral de Recadacioén para a
adxudicacién de bens 6 Estado, coas seguintes particularidades:

18- A Axencia Tributaria de Galicia ofrecera a Universidade a adxudicacion,
indicando se existen cargas ou gravames preferentes ao dereito daquel, o importe
dos mesmos e o valor no que deberan ser adxudicados os bens.

22 _ A Universidade debera comunicar a resolucién adoptada 4 Axencia Tributaria de
Galicia como méximo no prazo de corenta e cinco dias naturais.

Entenderase non aceptada a adxudicaciéon unha vez transcorrido o devandito prazo
sen contestacion expresa.

8.- Custas do procedemento.

Ten a consideracion de custas do procedemento de constrinximento, os gastos que
se orixinen, derivados da actuacién recadadora, especificados no Regulamento xeral
de recadacion.

As custas nas que incorreran os debedores, e que non poidan ser cobradas a estes,
correran a cargo da Universidade, minorando o importe a transferir a este na
liguidacion mensual.

9.- Datas.

Os érganos de recadacion da Axencia Tributaria de Galicia dataran as débedas
constrinxidas por algin dos motivos establecidos na lexislacién vixente, asi como
polo disposto nas clausulas deste convenio.

A xustificacion das datas por insolvencia realizarase nos mesmos termos que para
as da Comunidade Autobnoma e a vista, de ser o caso, da informacién adicional que
subministrara a Universidade. A Universidade podera solicitar aclaracion se, ao seu
Xuizo, non estiveran realizados tédolos tramites.

No caso de que a Universidade tivera, posteriormente, cofiecemento de datos que
non utilizasen na xestion da débeda por insolvencia que permitira a realizacion de
dereito podera incluir novamente a débeda nun seguinte envio mensual,
acompafiando documentacion xustificativa da stia nova incorporacién.

QUINTA.- Custe do servizo
O custe por inicio de xestion serd de tres euros e cincuenta céntimos (3,5 €) por

cada providencia de constrinximento remitida pola Universidade, de acordo co
disposto no punto 1 da clausula cuarta deste convenio.

O custe pola xestién de cobramento realizada sera o importe que resulte de aplicar
as porcentaxes das recargas previstas no artigo 28 da Lei 58/2003,de 17 de
decembro, xeral tributaria.

O custe previsto nesta clausula, podera ser revisado anualmente de mutuo acordo.
SEXTA.- Liquidaciéns e transferencias de fondos a Universidade

Dentro dos quince primeiros dias de cada mes, a Axencia Tributaria de Galicia
practicara liquidacion pola xestion recadadora realizada no mes anterior por conta da
Universidade, procedendo a transferir a conta bancaria que con este fin designase a
Universidade, o importe resultante, que serd a diferenza entre as cantidades
recadadas e o custe do servizo.

SETIMA .- Informacién a Universidade
A Axencia Tributaria de Galicia remitira seguinte informacién a Universidade:

— Mensualmente, os movementos detallados de débedas segundo a liquidacién
a que se refire a clausula sexta.

— Trimestralmente, a informacién relativa a totalidade da xestiéon recadadora
contabilizada no periodo por conta da Universidade.

— Anuaimente, a informacién relativa ao estado en que se atopa a totalidade da
débeda remitida pola Universidade para a xestién de cobro e que ao final do
exercicio figura como pendente.

OITAVA.- Comision de seguimento

Co fin de concretar calquera aspecto relacionado co procedemento de recadacion
establecido por este convenio que precise de desenvolvemento, de coordinar as
actividades necesarias para a execuciéon do presente convenio, asi como para levar
a cabo a s(a supervisién e control, crearase unha Comisién Mixta de Coordinacion e
Seguimento composta polo/a Xefe/a do Departamento Central de Recadacién da
Axencia Tributaria e a persoa que designe a Universidade.

As controversias sobre a interpretacion e execucién deste poderan ser resoltas por
esta comision.

A comisién reunirase a pedimento dalgunha das partes.

A Comisién Mixta de Coordinacién e Seguimento rexerase, en canto ao seu
funcionamento e réxime xuridico, respecto ao non establecido expresamente na
presente clausula, pola normativa especifica en Coruiiar.

Novena.- Vixencia do convenio

O presente Convenio tera unha vixencia de catro anos dende a data da sua sinatura.
En calquera momento antes da finalizacion do prazo previsto anteriormente, as
partes poderan acordar unanimemente a sta prérroga por un periodo de ata catro
anos adicionais ou a sta extincion.

Para as causas de resolucion e efectos desta observarase o disposto nos artigos 51
e 52 da Lei 40/2015, do 1 de outubro, de réxime xuridico do sector publico.

Décima.- Natureza administrativa

Este convenio de colaboracién é de caracter administrativo, considerandose excluido
do ambito da Lei 9/2017, do 8 de novembro, de contratos do sector publico, pola que
se traspofien ao ordenamento xuridico espariol as Directivas do Parlamento Europeo
e do Consello 2014/23/UE e 2014/24/UE, do 26 de febreiro de 2014, en virtude do
art. 6 do mesmo.

As cuestions litixiosas que poidan xurdir na sua interpretacion e cumprimento seran
de cofiecemento e competencia da orde xurisdicional do contencioso-administrativo.

O presente convenio sera inscrito no Rexistro de Convenios da Xunta de Galicia
regulado no Decreto 126/2006, do 20 de xullo, e serda obxecto de publicidade nos
termos do artigo 15 da Lei 1/2016, do 18 de xaneiro, de transparencia e de bo
goberno de Galicia.

E, en proba de conformidade con canto antecede, asinase, por duplicado, o
presente convenio.

POLA AXENCIA TRIBUTARIA DE POLA UNIVERSIDADE DA
GALICIA CORUNA

